
Crynodeb Gweithredol  

Cwmpas y Dadansoddiad 

 Mae’r adroddiad hwn yn ddadansoddiad wedi’i ddiweddaru o’r diwygiadau i 

dreth a budd-daliadau a gafodd eu gweithredu, neu a gaiff eu gweithredu, 

gan lywodraeth glymblaid y DU ers iddi gael ei hethol ym mis Mai 2010 hyd 

at a chan gynnwys mis Ebrill 2015. Mae hyn yn cynnwys y mesurau hynny a 

gyhoeddwyd eisoes gan y llywodraeth Lafur flaenorol y dewisodd y 

llywodraeth newydd eu rhoi ar waith. Cyfyngir i ddiwygiadau i dreth 

bersonol a budd-daliadau yn unig: nid yw’n ystyried effaith diwygiadau i 

dreth gorfforaeth na threthi eraill a delir yn ffurfiol gan fusnesau, nac effaith 

newidiadau i wariant ar wasanaethau cyhoeddus, a hynny er mwyn sicrhau 

bod y dadansoddiad yn parhau i fod yn hydrin ac iddo ffocws.  

 Wrth edrych ar y diwygiadau hyd at fis Ebrill 2015, cynhwysir bron pob 

diwygiad mawr sydd yn yr arfaeth ar hyn o bryd. Ond dim ond yn rhannol y 

bydd Credyd Cynhwysol ar waith. Mae cyfuniad o gyfnod cyflwyno hir a 

darpariaethau trosiannol sylweddol yn golygu na fydd Credyd Cynhwysol 

(CC) yn weithredol mewn ‘cyflwr sefydlog’ am amser hir i ddod. Yn yr un 

modd, er ei bod wedi bod yn ofynnol i ymgeiswyr newydd yng Nghymru 

hawlio Taliadau Annibyniaeth Personol (TAPau) yn lle Lwfans Byw i’r Anabl 

(LBA) ers mis Mehefin 2013, mae’r rhai o oedran gweithio sy’n hawlio LBA ar 

hyn o bryd yn cael eu trosglwyddo fesul tipyn ac ni ddisgwylir i’r rhan fwyaf 

gael eu trosglwyddo tan 2016 neu 2017. Am y rheswm hwn, rydym yn 

dadansoddi’r diwygiadau drwy gynnwys a pheidio â chynnwys CC a TAPau.  

Effeithiau dosbarthiadol diwygiadau i fudd-daliadau (heb gynnwys CC na 

TAPau) 

 Mae’r newidiadau i fudd-daliadau (heb gynnwys CC na TAPau) yn lleihau 

incwm aelwydydd yng Nghymru o £9 yr wythnos, ar gyfartaledd, sy’n 

cyfateb i £600 miliwn y flwyddyn drwy Gymru gyfan. O fewn y ffigur hwn 

gweir symiau mawr yn cael eu tynnu oddi wrth aelwydydd o oedran gweithio 

a symiau bach ychwanegol yn cael eu rhoi i aelwydydd o bensiynwyr, yn 

bennaf o ganlyniad i’r “clo triphlyg”, 

 O ganlyniad, bydd pensiynwyr ar eu hennill ryw fymryn yn sgil y diwygiadau 

i fudd-daliadau - tua £2 yr wythnos (0.4% o incwm net) ar gyfartaledd. Ar y 

llaw arall, bydd aelwydydd o oedran gweithio heb blant wedi colli £6 yr 

wythnos (0.9% o incwm net) ar gyfartaledd, a bydd aelwydydd o oedran 

gweithio sydd â phlant wedi colli £25 yr wythnos (3.6% o incwm net) ar 

gyfartaledd. Ceir mwy o effaith ar aelwydydd sydd â phlant na’r rhai heb 

blant am eu bod yn fwy dibynnol ar fudd-daliadau, ac am fod toriadau mawr 

iawn i fudd-daliadau y mae aelwydydd o’r fath yn eu hawlio – megis budd-

dal plant a chredydau treth. 

 Y rhai sydd ar waelod y dosbarthiad incwm neu sy’n agos i waelod y 

dosbarthiad incwm sy’n gweld y colledion mwyaf - yn enwedig y rhai 

ychydig uwchlaw ac ychydig islaw’r ffin tlodi. Er enghraifft, mae colledion 

ymhlith y bumed ran dlotaf o gyfartaledd y boblogaeth yn agos i 7% o 

incwm ymhlith aelwydydd sydd â phlant, a 5% o incwm ymhlith aelwydydd o 

oedran gweithio heb blant.  

 Mae Llywodraeth Cymru hefyd wedi dadansoddi cost y diwygiadau i fudd-

daliadau i aelwydydd yng Nghymru. Mae ei gwaith yn canolbwyntio ar 

newidiadau i fudd-daliadau i’r rhai o oedran gweithio ac felly nid yw’n 

ystyried y budd-daliadau cynyddol i bensiynwyr. Ar ôl ystyried y 

gwahaniaeth hwn a gwahaniaethau eraill yn yr hyn a gwmpesir ganddi, mae 

amcangyfrifon Llywodraeth Cymru a’n hamcangyfrifon ni yn cyfateb i’w 

gilydd ar y cyfan. 

Effeithiau dosbarthiadol diwygiadau i fudd-daliadau a threth (heb gynnwys 

CC na TAPau) 

 Mae’r newidiadau i dreth yn golygu swm bach ychwanegol (£52 miliwn) i 

aelwydydd yng Nghymru ar gyfartaledd, a hynny am fod y cynnydd mewn 

treth incwm a lwfansau ar sail Cyfraniadau Yswiriant Gwladol yn fwy na 

gwrthbwyso cynnydd mewn TAW a chyfraddau Cyfraniadau Yswiriant 

Gwladol. Fodd bynnag, nid yw’r enillion hyn wedi’u dosbarthu’n gyfartal ar 

draws y dosbarthiad incwm: maent yn tueddu i fod yn fwy i aelwydydd 

incwm canol, ac yn llai (neu hyd yn oed yn negyddol) i aelwydydd incwm is. 

Mae hyn yn atgyfnerthu’r patrwm o golledion mwy o faint i aelwydydd sy’n 

dlotach nag aelwydydd incwm canol a welir wrth ystyried y newidiadau i 

fudd-daliadau yn unig.  

 Er enghraifft, o ystyried newidiadau i dreth yn ogystal â newidiadau i fudd-

daliadau ni welir fawr o wahaniaeth o ran y symiau a gollwyd ymhlith y 

bumed ran dlotaf o aelwydydd. Ond mae colledion i’r bumed ran ganol yn 

gostwng o 3.8% o incwm net i 2.6% o incwm net ymhlith y rhai sydd â 

phlant; ac ymhlith y rhai heb blant, mae colled o 1.1% o incwm net yn troi’n 

gynnydd o 1.0% o incwm net, ar ôl ystyried y newidiadau i dreth.  

 Mae newidiadau i dreth yn lleihau incwm y 10% o aelwydydd cyfoethocaf 

yng Nghymru, am nad yw’r rhan fwyaf o aelwydydd o’r fath yn cael y lwfans 

treth incwm uwch (mae trothwy’r gyfradd uwch wedi cael ei dorri i 

wrthbwyso’r newid hwn), ond mae cynnydd mewn cyfraddau treth yn 

effeithio arnynt, ac efallai y bydd gostyngiadau i ryddhad cyfraniadau 

pensiwn yn effeithio arnynt hefyd.  

Effeithiau dosbarthiadol diwygiadau i fudd-daliadau a threth (gan gynnwys 

CC a TAPau) 

 Ar ôl i CC a TAPau gael eu cyflwyno, bydd y pecyn o ddiwygiadau yn ei 

gyfanrwydd yn golygu bod incwm aelwydydd yng Nghymru yn gostwng 

£10.75 yr wythnos ar gyfartaledd, sy’n cyfateb i £718 miliwn y flwyddyn 

drwy Gymru gyfan. 

 Disgwylir y bydd llai o bobl yn gymwys i gael TAPau na’r LBA presennol. 

Dyma un rheswm pam y bydd aelwydydd o oedran gweithio lle mae rhywun 

yn hawlio budd-daliadau anabledd yn colli bron £34 yr wythnos, ar 

gyfartaledd (6.5% o incwm net), o’u cymharu â £10 yr wythnos (1.5% o 

incwm net) ymhlith aelwydydd eraill o oedran gweithio. Rheswm arall pam y 

byddant yn colli mwy yw eu bod yn dlotach, ar gyfartaledd, ac felly ei bod yn 

debygol y bydd toriadau i fudd-daliadau eraill yn effeithio arnynt hefyd.  

 Erbyn hyn disgwylir i CC dynnu incwm net oddi wrth aelwydydd yng 

Nghymru yn hytrach na rhoi incwm net. Mae hyn yn adlewyrchu toriadau yn 

y lwfansau gwaith sy’n golygu y bydd CC yn llai hael i aelwydydd mewn 

gwaith na’r hyn a ddisgwylid ar y cychwyn.  

 Bydd colledion o’r diwygiadau i dreth a budd-daliadau yn eu cyfanrwydd yn 

fwy i aelwydydd nad ydynt mewn gwaith, yn enwedig ymhlith y rhai sydd â 

phlant (disgwylir i rieni unigol golli £40 yr wythnos, neu 11.6% o incwm net 

ar gyfartaledd; disgwylir i gyplau sydd â phlant ac nad ydynt yn gweithio 

golli £55 yr wythnos, neu 12.8% o incwm net, ar gyfartaledd). Effeithir yn 

gymharol drwm ar gyplau sydd â phlant lle mae un yn ennill hefyd, a fydd y 

colli £32 yr wythnos neu 5.4% o’u hincwm net ar gyfartaledd.  

 Mewn gwrthgyferbyniad, dim ond symiau bach o incwm y disgwylir i 

bensiynwyr eu colli, sef tua £2 yr wythnos. A disgwylir i gyplau heb blant, lle 

mae’r ddau yn ennill, gael tua £5 yr wythnos yn ychwanegol, ar gyfartaledd, 

oherwydd y lwfans treth incwm personol uwch.  

 Felly mae gwahanol aelwydydd yn ysgwyddo beichiau gwahanol iawn fel 

rhan o’r newidiadau i dreth a budd-daliadau sy’n cael eu cyflwyno fel rhan o 

ymdrech cyfuno cyllidol llywodraeth y DU.  

1. Cyflwyniad 

Roedd gwariant ar fudd-daliadau y pen yng Nghymru tua 11% yn uwch na’r 

cyfartaledd i Brydain Fawr gyfan yn 2011-12.2 Yn rhannol, mae hyn yn 

adlewyrchu’r ffaith bod cyfran uwch o boblogaeth Cymru yn bensiynwyr - grŵp 

sy’n dibynnu’n fawr ar bensiynau a budd-daliadau’r wladwriaeth, ond sydd wedi 

cael eu diogelu rhag toriadau diweddar i wariant ar fudd-daliadau. Ond mae 

hefyd yn adlewyrchu’r ffaith bod mwy yn gymwys i hawlio budd-daliadau sy’n 

dibynnu ar brawf modd a chredydau treth (oherwydd incymau is na’r 

cyfartaledd) a bod cyfran sylweddol uwch o’r boblogaeth na’r cyfartaledd yn cael 

budd-daliadau anabledd. Mae’r ddibyniaeth fwy hon ar fudd-daliadau yn golygu 

bod diddordeb ac angen penodol i ddeall effaith newidiadau diweddar i fudd-

daliadau ar incwm aelwydydd yng Nghymru.  

                                                                    
2
 Tabl 2 o D. Phillips, Government spending on benefits and state pensions in Scotland: current patterns 

and future issues, Institute for Fiscal Studies, BN 139. Ar gael yn 

http://www.ifs.org.uk/publications/6818.  

 

http://www.ifs.org.uk/publications/6818

Mae’r adroddiad hwn yn diweddaru’r dadansoddiad dosbarthiadol a wneir yn 

Adran 3.1 o adroddiad y Sefydliad Astudiaethau Cyllid sy’n dadansoddi effeithiau 

diwygiadau lles llywodraeth y DU yng Nghymru.3 Roedd y gwaith hwnnw, a 

wnaed yn 2012, wedi cynnwys diwygiadau a gafodd eu gweithredu neu y 

bwriadwyd eu gweithredu rhwng mis Ebrill 2010 a mis Ebrill 2014, a 

gyhoeddwyd erbyn Cyllideb 2012. Gwnaeth hefyd ystyried effaith newidiadau i 

fudd-daliadau ar wahân (yn hytrach nag ystyried newidiadau i dreth a budd-

daliadau gyda’i gilydd). Yn yr adroddiad hwn rydym yn diweddaru ac yn ymestyn 

ein gwaith cynharach er mwyn: 

 cynnwys diwygiadau a gyhoeddwyd hyd at a chan gynnwys Cyllideb 2014; 

 Dadansoddi effaith y newidiadau i fudd-daliadau ar wahân, ond hefyd 

ddadansoddi effaith newidiadau i fudd-daliadau a threth bersonol gyda’i 

gilydd; 

 Ystyried effaith y diwygiadau a fydd wedi’u gweithredu erbyn blwyddyn 

yn ddiweddarach, ym mis Ebrill 2015. 

Rydym yn dadansoddi effeithiau ar wahân heb gynnwys a chan gynnwys Credyd 

Cynhwysol (CC) a Thaliadau Annibyniaeth Personol (TAPau), sy’n ein galluogi i 

asesu effaith y diwygiadau hyn ar wahân, ac oherwydd mai dim ond i nifer fach o 

ymgeiswyr y bydd CC a TAPau wedi’u cyflwyno’n ymarferol erbyn mis Ebrill 

2015. Er mwyn gweld effeithiau hirdymor y diwygiadau hyn yn y canlyniadau a 

gyflwynwyd gan gynnwys y diwygiadau hyn, rydym yn eu modelu fel pe baent yn 

gwbl weithredol erbyn mis Ebrill 2015. Mae atodiad yn rhoi manylion pellach 

ynglŷn â methodoleg, data a’r diwygiadau a fodelwyd.  

2. Cwmpas ein dadansoddiad 

Mae’r adroddiad hwn yn ddadansoddiad o’r diwygiadau i dreth a budd-daliadau 

a gafodd eu gweithredu, neu a gaiff eu gweithredu, gan lywodraeth glymblaid y 

DU ers iddi gael ei hethol ym mis Mai 2010 hyd at a chan gynnwys mis Ebrill 

2015. Dylid tynnu sylw at dair agwedd ar y ffocws hwnnw. 

Yn gyntaf, rydym yn ystyried diwygiadau a gafodd eu gweithredu (neu a gaiff eu 

gweithredu) ar ôl i lywodraeth glymblaid y DU ddod i rym. Nid yw hynny’r un 

fath â diwygiadau a gyhoeddwyd gan y glymblaid: mae’r llywodraeth bresennol 

wedi dewis bwrw ymlaen â rhai newidiadau a gyhoeddwyd gan y llywodraeth 
                                                                    
3
 S. Adam a D. Phillips, An ex-ante analysis of the effects of the UK government’s welfare reforms on 

labour supply in Wales, Sefydliad Astudiaethau Cyllid, 2013. Ar gael yn: 

http://www.ifs.org.uk/comms/r75.pdf. 

http://www.ifs.org.uk/comms/r75.pdf

Lafur a’i rhagflaenodd (megis cyfyngu ar Lwfans Tai Lleol i’r rhent gwirioneddol 

a delir, a chaniatáu i haelioni Taliadau Tanwydd Gaeaf leihau pan ddaeth 

cynnydd dros dro i ben) a chanslo rhai eraill (megis cyflwyniad ‘credyd treth 

plant bach’). Mae’r diwygiadau sy’n dod o dan y categori hwn yn fach o’u 

cymharu â’r rhai a gyhoeddwyd gan y llywodraeth glymblaid ei hun. 

Yn ail, rydym yn ystyried diwygiadau a gaiff eu gweithredu hyd at a chan 

gynnwys mis Ebrill 2015. Mae rhai o’r diwygiadau a gyflwynwyd gan Lywodraeth 

bresennol y DU yn effeithio ar y ffordd y mae cyfraddau budd-daliadau a 

chredydau treth yn codi o flwyddyn i flwyddyn, ac felly cânt effaith gynyddol dros 

amser. Po hiraf yr amserlen a ddewisir, y mwyaf y mae’r diwygiadau hyn yn 

dominyddu’r darlun. Felly, rhaid i ni benderfynu, i bob pwrpas, sawl blwyddyn o 

bolisi mynegeio newydd y dylid eu cyfrif yn ein dadansoddiad. Unwaith eto, nid 

oes ateb da i hyn, ac roedd mynd i fyny i ddiwedd cyfnod y llywodraeth 

bresennol i’w weld yn ddewis naturiol. 

Wrth edrych ar y diwygiadau hyd at fis Ebrill 2015, cynhwysir bron pob diwygiad 

mawr sydd yn yr arfaeth ar hyn o bryd.4 Mae cyfuniad o gyfnod cyflwyno hir a 

darpariaethau trosiannol sylweddol yn golygu y bydd cryn amser cyn i Gredyd 

Cynhwysol weithredu mewn modd ‘sefydlog’.5 Yn yr un modd, er ei bod wedi bod 

yn ofynnol i ymgeiswyr newydd yng Nghymru hawlio TAPau yn lle Lwfans Byw 

i’r Anabl (LBA) ers mis Mehefin 2013, mae’r rhai o oedran gweithio sy’n hawlio 

LBA ar hyn o bryd yn cael eu trosglwyddo fesul tipyn i TAPau ac ni ddisgwylir i’r 

rhan fwyaf gael eu trosglwyddo tan 2016 neu 2017 (er i rywfaint o drosglwyddo 

ddechrau ym mis Hydref 2013). Dyna un rheswm pam ein bod yn dadansoddi’r 

diwygiadau gan gynnwys a heb gynnwys Credyd Cynhwysol a TAPau. Y rheswm 

arall yw bod Credyd Cynhwysol yn ddiwygiad mawr i strwythur y system budd-

daliadau, a bod TAPau o ddiddordeb arbennig yng Nghymru o ystyried bod y 

gyfradd anabledd a’r gyfradd sy’n cael budd-daliadau anabledd yn uwch na’r 

cyfartaledd. 

Yn drydydd,  y ffaith ein bod yn canolbwyntio ar ddiwygiadau i dreth bersonol a 

budd-daliadau yn unig: nid ydym yn ystyried effaith diwygiadau i dreth 

gorfforaeth na threthi eraill a delir yn ffurfiol gan fusnesau, nac ychwaith effaith 

                                                                    
4
 Un o’r eithriadau nodedig yw’r newidiadau arfaethedig i gymorth ar gyfer costau gofal plant drwy’r 

system treth a budd-daliadau, sy’n dechrau yn Hydref 2015. 

5
 Yr unig ardal yng Nghymru lle mae Credyd Cynhwysol wedi’i gyflwyno hyd yma yw Shotton, yn Sir y 

Fflint. Yn fwy cyffredinol, i’r wlad gyfan, disgwylir y bydd hawliadau newydd am fudd-daliadau 

presennol yn dod i ben yn 2016, ac y bydd y rhan fwyaf o hawlwyr presennol yn trosglwyddo i Gredyd 

Cynhwysol yn ystod 2016 a 2017. 

newidiadau i wariant ar wasanaethau cyhoeddus. I ryw raddau, mae’r 

gwahaniaethau hyn yn fympwyol. Er nad yw trethi busnes yn cael eu talu’n 

uniongyrchol gan unigolion ac aelwydydd, yn y pen draw mae pob treth - gan 

gynnwys trethi busnes – yn cael ei hysgwyddo gan bobl go iawn ar ffurf incwm 

gwirioneddol is na’r hyn a fyddai ganddynt fel arall (drwy gyflogau is, taliadau 

difidend is, neu brisiau uwch). Yn yr un modd, mae budd-daliadau a 

gwasanaethau cyhoeddus yn aml yn debyg iawn nes ei bod yn anodd 

gwahaniaethu rhyngddynt: mae gofal plant a ddarperir neu a gymorthdelir gan y 

wladwriaeth yn fodd i leihau costau gofal plant i rieni, gan roi hwb i’w hincwm 

gwario yn yr un ffordd ag y gwna credyd treth sy’n cwmpasu’r rhan fwyaf o gost 

gofal plant. Ond, yn ymarferol, mae’n anodd modelu effeithiau dosbarthiadol 

trethi buses a gwasanaethau cyhoeddus ac mae y tu hwnt i gwmpas yr adroddiad 

hwn. Yn wir, mae cyfyngiadau data yn golygu na allwn fodelu pob diwygiad i 

dreth bersonol a budd-daliadau - er y gallwn fodelu’r rhan fwyaf ohonynt, a bron 

bob un o’r rhai mawr. Mae’r atodiad yn rhoi manylion pellach ynglŷn â’r 

diwygiadau sydd wedi’u cynnwys yn ein dadansoddiad.  

3. Effeithiau dosbarthiadol y diwygiadau i fudd-daliadau (heb 

gynnwys Credyd Cynhwysol na TAPau) 

Yn gyntaf rydym yn dadansoddi effeithiau dosbarthiadol y diwygiadau i fudd-

daliadau ar wahân, heb gynnwys Credyd Cynhwysol na TAPau. Wrth wneud hyn, 

rydym yn cadw’r system dreth yn sefydlog fel yr oedd ym mis Mai 2010, gan 

addasu ar gyfer chwyddiant drwy ddefnyddio’r rheolau uwchraddio a 

etifeddwyd gan y llywodraeth glymblaid.  

Mae’r gyfres o ddiwygiadau i fudd-daliadau rydym yn eu modelu yn lleihau 

cyfanswm y budd-daliadau a chredydau treth y gellir eu hawlio yng Nghymru tua 

£600 miliwn. Mae hyn yn cyfateb i £9 fesul aelwyd yr wythnos ar gyfartaledd, sef 

1.6% o’u hincwm net yn fras.6 Mae Blwch 1 yn cymharu’r amcangyfrif hwn a’r 

rhai a luniwyd gan sefydliadau eraill ac yn trafod pam bod ffigurau yn wahanol.  

                                                                    
6
 Ymhlith yr aelwydydd hynny sydd ar eu colled oherwydd newidiadau i fudd-daliadau, mae’r golled yn 

amlwg yn sylweddol fwy. 

Blwch 1. Cymharu ein hamcangyfrifon â’r rhai a luniwyd gan ymchwilwyr eraill 

Y dadansoddiad hwn yw’r unig un sy’n mesur effaith ddosbarthiadol diwygiadau i fudd-daliadau yng 

Nghymru - sef sut mae’r effaith yn wahanol ar draws gwahanol fathau o aelwydydd. Fodd bynnag, ceir 

astudiaethau eraill sy’n ceisio mesur yr effaith gyfartalog ar aelwydydd yng Nghymru a’r goblygiadau 

cyfunol i Gymru.  

Mae ymchwilwyr ym Mhrifysgol Sheffield Hallam wedi amcangyfrif cyfanswm cost o £1,070 miliwn i 

Gymru, sy’n £470 million yn fwy na’n hamcangyfrif.
a
 Fodd bynnag, maent yn cynnwys rhai mesurau nad 

ydym yn eu cynnwys, ac yn eithrio eraill rydym yn eu cynnwys. Er enghraifft, maent yn cynnwys 

cyflwyno’r Lwfans Cyflogaeth a Chymorth yn lle Budd-dal Analluogrwydd (nad ydym yn ei wneud, am i’r 

budd-dal hwn ddechrau o dan y llywodraeth Lafur ddiwethaf), cyflwyno Taliadau Annibyniaeth Personol 

yn lle Lwfans Byw i’r Anabl (budd-dal rydym yn ei fodelu, ond mewn adran ddiweddarach, gan na fydd 

yn weithredol ar y cyfan tan ar ôl 2015), a newidiadau i reolau ynglŷn â newidiadau incwm mewn 

credydau treth yn ystod y flwyddyn (na allwn ei fodelu oherwydd cyfyngiadau data). O addasu ar gyfer y 

gwahaniaethau hyn byddai ffigur Sheffield Hallam yn gostwng i tua £760 miliwn, sef gwahaniaeth o 

£160 miliwn yn unig o’i gymharu â’n ffigur ni. Nid yw ei ffigur yn cynnwys effaith y ‘clo triphlyg’ i 

bensiynau sydd wedi cynyddu pensiwn y wladwriaeth a’r hawl i gredydau pensiwn, nac ychwaith effaith 

y newid o uwchraddio drwy ddefnyddio’r Mynegai Prisiau Defnyddwyr yn lle’r Mynegai Prisiau 

Manwerthu. Ond yn gyffredinol, ar ôl cyfrif am wahaniaethau o’r fath, mae’r ddau amcangyfrif yn 

edrych yn debycach nag y mae’r prif ffigurau yn ei awgrymu, er bod dulliau gwahanol iawn wedi cael eu 

defnyddio.  

Mae Llywodraeth Cymru hefyd wedi gwneud dadansoddiad sy’n amcangyfrif ffigur o £930 miliwn, sy’n 

gostwng i £800 miliwn os na chaiff effaith y newid i TAPau ei chynnwys (a ddadansoddwn yn 

ddiweddarach).
b
 Fodd bynnag, unwaith eto, ni chyfrifir am effaith y ‘clo triphlyg’ ar bensiynau yn y 

dadansoddiad hwn am ei fod yn canolbwyntio ar y rhai sydd o oedran gweithio a oedd yn cael budd-

daliadau. Awgryma ein hamcangyfrifon y gall hyn fod wedi rhoi hwb i wariant o rhwng £150 a £200 

miliwn ar bensiwn y wladwriaeth a chredyd pensiwn. O gyfrif am hyn, mae ein hamcangyfrifon yn 

edrych yn debyg i’r rhai a luniwyd gan Lywodraeth Cymru, unwaith eto, er gwaethaf y dulliau gwahanol 

iawn a ddefnyddiwyd ar gyfer pob dadansoddiad. 

 

a
 C. Beatty and S. Fothergill (2013), Hitting the poorest places harder: the local and regional impact of 

welfare reform, Canolfan Ymchwil Economaidd a Chymdeithasol Ranbarthol, Prifysgol Sheffield Hallam. 

b
 Llywodraeth Cymru (2014), Dadansoddi effaith diwygiadau lles Llywodraeth y DU yng Nghymru – Cam 

3, Rhan 2: Effaith mewn ardaloedd awdurdod lleol. 

Mae’r ffigur tua £10 miliwn yn fwy na’n hamcangyfrif blaenorol, sef £590 miliwn 

a gynhwyswyd yn ein hadroddiad gwreiddiol. Mae sawl ffactor gwrthbwyso yn 

sail i’r cynnydd hwn. 

Y cyntaf yw bod mwy o swm yn cael ei dynnu o’r cynnydd o 1% y flwyddyn sydd 

islaw chwyddiant yn y rhan fwyaf o fudd-daliadau i’r rhai o oedran gweithio ym 

mis Ebrill 2013, mis Ebrill 2014 a mis Ebrill 2015. At hynny, drwy gynnwys 

blwyddyn ychwanegol (o fis Ebrill 2014 i fis Ebrill 2015) yn ein dadansoddiad, 

rydym yn cynnwys blwyddyn ychwanegol o effeithiau diwygiadau sy’n 

ychwanegu at yr effeithiau, megis newidiadau yn y rheolau ynglŷn ag uwchraddio 

budd-daliadau. Fodd bynnag, mae tri newid pellach yn gwrthbwyso llawer o’r 

toriadau ychwanegol hyn. Yn gyntaf, amcangyfrifir bellach bod y ‘clo triphlyg’ ar 

gyfer pensiwn y wladwriaeth a’r cynnydd cyfatebol mewn credydau pensiwn yn 

rhoi mwy i aelwydydd o bensiynwyr nag y tybiwyd gennym ar y dechrau. Mae 

hyn yn adlewyrchu’r ffaith bod twf mewn enillion yn dal i fod yn wannach a bod 

chwyddiant yn uwch na’r hyn a ddisgwylid yn 2012 (mae’r ‘clo triphlyg’ yn 

sicrhau bod pensiynau’n codi yn unol â pha fesur bynnag sydd uchaf, neu yn ôl 

isafswm o 2.5%). Yn ail, rydym wedi newid y ffordd rydym yn modelu’r dull o 

bennu terfyn amser ar gyfer y lwfans cyflogaeth a chymorth cyfrannol ar ôl i 

ddata wedi’u diweddaru fod ar gael. Erbyn hyn disgwylir i hyn gostio dim ond tua 

hanner y swm i aelwydydd yng Nghymru a ddisgwylid gennym ar y dechrau Yn 

drydydd, nid ydym yn modelu toriad ym mudd-dal y dreth gyngor mwyach o 

ystyried penderfyniad Llywodraeth Cymru i ariannu’r diffyg o’i hadnoddau ei 

hun.  

Ffigur 1. Colledion ar draws y dosbarthiad incwm yng Nghymru yn sgil diwygiadau i 

fudd-daliadau (heb gynnwys Credyd Cynhwysol na TAPau), prisiau 2014-15. 

 

Nodiadau: Pennir grwpiau incwm degymol drwy rannu holl aelwydydd Cymru yn 10 grŵp o’r un maint yn ôl incwm wedi’i 

addasu yn ôl maint aelwyd gan ddefnyddio graddfa cyfwerthedd McClements. 

Ffynhonnell: Mae cyfrifiadau’r awdur sy’n defnyddio TAXBEN yn seiliedig ar ddata wedi’u diweddaru o Arolwg 2009-10 i 

2011-12 o Adnoddau Teuluoedd.  

Dengys Ffigur 1 sut mae’r colledion cyfartalog a ddisgrifir uchod yn adlewyrchu 

colledion ar draws y dosbarthiad incwm.7 Mae diwygiadau lles y glymblaid (heb 

                                                                    
7
 Dengys Atodiad B y lefelau o incwm y mae angen i wahanol fathau o aelwydydd eu cyrraedd er mwyn 

bod mewn grŵp degymol gwahanol o’r dosbarthiad incwm. 

gynnwys Credyd Cynhwysol na TAPau) yn tynnu arian o hanner isaf y 

dosbarthiad incwm yn bennaf.  

Gan fod y rhan fwyaf o ddiwygiadau yn torri budd-daliadau sy’n dibynnu ar 

brawf modd, nid yw’n syndod bod y rhai sy’n uwch yn y dosbarthiad incwm 

(sydd â llai o hawl i fudd-daliadau, os o gwbl) yn colli llai o incwm na’r hanner 

isaf, er bod aelwydydd gwell eu byd ar eu colled oherwydd rhai toriadau megis 

rhewi Budd-dal Plant, tynnu Budd-dal Plant yn ôl i’r rhai sy’n ennill mwy na 

£50,000 a thynnu’n ôl elfen teulu y Credyd Treth Plant ar incwm is na chynt. Ond 

nid y colledion mwyaf o ran arian parod neu ganran yw’r colledion ar waelod isaf 

oll y dosbarthiad, a hynny am fod y toriadau i fudd-daliadau mewn gwaith (y 

mae’r rhai sy’n eu cael yn tueddu i fod tua gwaelod y dosbarthiad, ond nid ar y 

gwaelod isaf oll) megis y Credyd Treth Gwaith yn fwy na’r toriadau i fudd-

daliadau allan o waith.  

Dengys Ffigur 2 fod y colledion yn wahanol iawn i wahanol fathau o aelwydydd, 

ar gyfartaledd ac ar ôl rheoli ar gyfer incwm. Er enghraifft, y golled gyfartalog i 

aelwydydd o oedran gweithio sydd â phlant yw ychydig dros 3% o incwm, o 

gymharu â llai nag 1% i aelwydydd o oedran gweithio heb blant, a chynnydd sy’n 

cyfateb i 0.5% o incwm, ar gyfartaledd, i aelwydydd o bensiynwyr (dangosir yr 

effaith mewn termau arian parod yn Ffigur A2 yn yr Atodiad). Mae pensiynwyr 

wedi gwneud yn gymharol dda am fod eu budd-daliadau wedi cynyddu, ar 

gyfartaledd. 

Mae colledion yn fwy na 5% o incwm net, ar gyfartaledd, i aelwydydd sydd â 

phlant yn y ddwy bumed ran isaf o’r dosbarthiad incwm, ac i aelwydydd o oedran 

gweithio heb blant yn y bumed ran isaf o’r dosbarthiad incwm. Mae hyn dipyn yn 

fwy na’r hyn a welir yn uwch yn y dosbarthiad. Mewn gwrthgyferbyniad, ceir yr 

enillion mwyaf i aelwydydd o bensiynwyr sy’n dlotach - mwy nag 1% o incwm i’r 

rhai yn y ddwy bumed ran dlotaf o aelwydydd.  

Ffigur 2. Colledion ar draws y dosbarthiad incwm yng Nghymru yn sgil diwygiadau i 

fudd-daliadau (heb gynnwys Credyd Cynhwysol na TAPau), prisiau 2014-15  

 

Nodiadau: Pennir grwpiau incwm pumnyddiol drwy rannu holl aelwydydd Cymru yn bum grŵp o’r un maint yn ôl incwm 

wedi’i addasu yn ôl maint aelwyd gan ddefnyddio graddfa cyfwerthedd McClements. 

Ffynhonnell: Fel Ffigur 1.  

Dengys Ffigur 3 ddadansoddiad o’r colledion hyn yn ôl math manylach o aelwyd 

(unwaith eto dengys Ffigur A3 yn yr Atodiad ffigurau mewn termau arian 

parod).8 Dengys hyn mai’r colledion mwyaf a fesurir yn ôl canran incwm yw’r 

colledion i rieni unigol a chyplau sydd â phlant lle mae un yn ennill neu lle nad 

oes neb yn ennill, ac i oedolion sengl heb blant nad ydynt yn gweithio. Mae hyn 

yn adlewyrchu’r ffaith bod aelwydydd o’r fath yn fwy dibynnol ar fudd-daliadau, 

a/neu’n ddibynnol iawn ar y budd-daliadau a dorrwyd fwyaf megis credydau 

treth, budd-dal tai a budd-daliadau anabledd. Ar y llaw arall, mae colledion yn 

llawer llai i oedolion sengl heb blant sy’n gweithio, cyplau heb blant sy’n 

gweithio, a phensiynwyr (yn enwedig cyplau, sy’n cael swm sy’n agos i 1% o 

incwm net, ar gyfartaledd). 

 

                                                                    
8
 Dengys Atodiad B nifer yr aelwydydd ym mhob grŵp yng Nghymru a’u hincwm net cyfartalog. 

Ffigur 3. Colledion yn ôl math manwl o aelwyd yng Nghymru yn sgil diwygiadau i fudd-

daliadau (heb gynnwys Credyd Cynhwysol na TAPau), prisiau 2014-15.  

 

Ffynhonnell: Fel Ffigur 1.  

4. Effeithiau dosbarthiadol y diwygiadau i dreth a budd-

daliadau (heb gynnwys Credyd Cynhwysol na TAPau)  

Yn yr adran hon rydym yn ychwanegu effaith y newidiadau i dreth bersonol a 

gafodd eu gweithredu (neu a gaiff eu gweithredu) rhwng mis Mai 2010 a mis 

Ebrill 2015. Mae hyn yn cynnwys cynnydd ym mhrif gyfradd TAW a chyfraddau 

CYG, ond hefyd doriadau i gyfradd uchaf treth incwm, i’r dreth ar danwydd, a’r 

cynnydd mawr yn y lwfans treth incwm personol. Effaith gyffredinol yr holl 

fesurau treth hyn yw arian ychwanegol i aelwydydd yng Nghymru. Mae hyn yn 

lleihau maint y golled i’r aelwyd gyffredin yng Nghymru yn sgil newidiadau i 

fudd-daliadau a threth bersonol gyda’i gilydd i £8.20 yr wythnos (1.4% o incwm 

net), neu £548 miliwn y flwyddyn fel cyfanswm i Gymru gyfan.  

Dengys Ffigur 4 yr effeithiau ar draws y dosbarthiad incwm. Mae newidiadau i 

dreth wedi peri i golledion fod ychydig yn llai tua gwaelod y dosbarthiad. Ond 

maent wedi cael mwy o effaith tua chanol y dosbarthiad. Er enghraifft, mae colled 

o 1.9% o incwm i grŵp degymol 5 yn sgil newidiadau i fudd-daliadau yn unig, yn 

mynd yn golled o 0.6% pan gaiff y newidiadau i dreth eu hystyried hefyd. Ac mae 

colled o 1.2% i grŵp degymol 8, yn mynd yn gynnydd sy’n cyfateb 0.1% o incwm 

net (£0.39 yr wythnos). Mae’r cynnydd hwn yng nghanol y dosbarthiad incwm yn 

adlewyrchu’r budd sylweddol y mae aelwydydd o’r fath wedi’i gael o’r lwfans 

personol uwch, ac i raddau llai, y toriadau mewn tollau tanwydd mewn termau 

real.  

Ffigur 4. Colledion ar draws y dosbarthiad incwm yng Nghymru yn sgil diwygiadau i 

dreth a budd-daliadau (heb gynnwys Credyd Cynhwysol na TAPau), prisiau 2014-15.  

 

Nodiadau: Fel Ffigur 1.  

Ffynhonnell: Fel Ffigur 1.  

Er bod cyfradd uchaf treth incwm wedi cael ei thorri o 50% i 45%, mae 

newidiadau i dreth yn peri i’r ddegfed ran gyfoethocaf o aelwydydd yng Nghymru 

brofi mwy o golled o 0.3% (newidiadau i fudd-daliadau yn unig) i 1.9% (gan 

gynnwys newidiadau i dreth hefyd), a hynny am fod newidiadau eraill megis y 

penderfyniad i rewi trothwy’r gyfradd uchaf a gostyngiadau i ryddhad 

cyfraniadau pensiwn yn fwy na gwrthbwyso’r newidiadau sy’n effeithio ar yr 

ychydig iawn o aelwydydd yng Nghymru sy’n cynnwys pobl sy’n ennill mwy na 

£150,000 y flwyddyn.  

Ffigur 5. Colledion yn ôl math o aelwyd ac ar draws y dosbarthiad incwm yng Nghymru 

yn sgil diwygiadau i dreth a budd-daliadau (heb gynnwys Credyd Cynhwysol na 

TAPau), prisiau 2014-15  

 

Nodiadau: Pennir grwpiau incwm pumnyddiol drwy rannu holl aelwydydd Cymru yn bum grŵp o’r un maint yn ôl incwm 

wedi’i addasu yn ôl maint aelwyd gan ddefnyddio graddfa cyfwerthedd McClements. 

Ffynhonnell: Fel Ffigur 1.  

Dengys Ffigur 5 sut mae effeithiau’r diwygiadau yn amrywio yn ôl math 

cyffredinol o aelwyd pan gaiff newidiadau i dreth eu hystyried hefyd. Dengys hyn 

nad yw ychwanegu effaith y newidiadau i dreth yn cael fawr ddim effaith ar 

aelwydydd o unrhyw fath tua gwaelod y dosbarthiad incwm, ar gyfartaledd. Yn 

uwch i fyny yn y dosbarthiad, mae’r effeithiau yn llawer mwy dramatig. Er 

enghraifft, mae aelwydydd o oedran gweithio heb blant yn y trydydd a’r 

pedwerydd grŵp pumnyddol ar eu hennill o swm sy’n cyfateb i gynnydd o ~1% 

mewn incwm net ar ôl ystyried y newidiadau i dreth – yn bennaf oherwydd y 

lwfans personol uwch, y mae llawer o aelwydydd yn cael budd ohono fwy nag 

unwaith (os bydd aelwyd yn cynnwys mwy nag un incwm trethdalwr). I’r 

gwrthwyneb, mae pensiynwyr incwm uchaf ac incwm canol yn colli ychydig o 

dan y pecyn llawn o ddiwygiadau i fudd-daliadau a threth, a hynny am eu bod ar 

eu colled oherwydd newidiadau megis y cynnydd ym mhrif gyfradd TAW, ond 

nad ydynt ar eu hennill oherwydd y lwfans personol uwch (yn wir, cafodd lwfans 

treth pensiynwyr y byddai llawer wedi’i gael ei rewi).  

Ffigur 6. Colledion yn ôl math manwl o aelwyd yng Nghymru yn sgil diwygiadau i dreth 

a budd-daliadau (heb gynnwys Credyd Cynhwysol na TAPau), prisiau 2014-15 

 

Ffynhonnell: Fel Ffigur 1.  

Dengys Ffigur 6 ddadansoddiad o golledion yn ôl math manylach o aelwyd. O’i 

gymharu â Ffigur 3, dengys fod y newidiadau i dreth yn peri’r canlynol:  

 Cynyddu colledion i aelwydydd nad ydynt yn gweithio sydd â phlant, gan 

fod aelwydydd o’r fath yn annhebygol o fod ar eu hennill oherwydd y 

lwfans personol uwch ond eu bod ar eu colled oherwydd prif gyfradd TAW 

uwch; 

 Lleihau colledion i’r rhan fwyaf o fathau o aelwydydd sy’n gweithio, ac yn 

enwedig i gyplau lle mae’r ddau yn ennill gan fod aelwydydd o’r fath yn 

aml yn cael budd o’r lwfans personol uwch ddwywaith; 

 Hefyd cynyddu colledion i gyplau sydd â phlant lle mae un yn ennill. Ond 

gellir priodoli’r rhan fwyaf o’r effaith hon i newidiadau sy’n effeithio ar y 

10% cyfoethocaf o aelwydydd (y mae llawer ohonynt yn y grŵp hwn).  

5. Effeithiau dosbarthiadol diwygiadau i dreth a budd-

daliadau (gan gynnwys Credyd Cynhwysol a TAPau)  

Fel y trafodwyd yn gynharach, bydd dau newid mawr mewn polisi ond yn cael eu 

cyflwyno’n rhannol erbyn mis Ebrill 2015 ac felly ni chawsant eu cynnwys yn y 

dadansoddiad uchod. Ond, mae’n werth ystyried effeithiau’r diwygiadau hyn (CC 

a TAPau) pan fyddant yn gwbl weithredol. Gwnawn hynny yma drwy eu modelu 

fel pe baent yn gwbl weithredol ym mis Ebrill 2015.  

Ymddengys erbyn hyn y bydd CC yn tynnu swm bach o incwm aelwydydd yng 

Nghymru, ar gyfartaledd, ond disgwylir i’r drefn TAPau lymach dynnu swm 

llawer mwy. Gyda’i gilydd, byddant yn lleihau incwm aelwyd gyffredin £2.55 yr 

wythnos, neu tua £170 miliwn i Gymru gyfan.9 Ynghyd â newidiadau eraill i dreth 

a budd-daliadau, mae’n golygu y caiff cyfanswm o £10.75 fesul aelwyd yr 

wythnos, ar gyfartaledd, ei dynnu. Mae hyn yn golled o £718 miliwn i aelwydydd 

yng Nghymru gyda’i gilydd.  

Dengys Ffigur 7 fod y diwygiadau hyn yn gwneud cryn dipyn i liniaru effaith y 

newidiadau i dreth a budd-daliadau ar yr aelwydydd tlotaf – er enghraifft, mae’r 

golled i’r ddegfed ran dlotaf o aelwydydd yng Nghymru yn gostwng o tua £9.70 

(4.3% o incwm) i tua £6.50 (2.9%) yr wythnos, a hynny oherwydd disgwylir i CC 

gynyddu’r swm y bydd llawer o’r rhai sy’n cael budd-daliadau ac sy’n gweithio 

ychydig o oriau yr wythnos yn ei gael (am fod cymorth yn cael ei dapro’n llai llym 

os bydd rhywun yn ennill ychydig). Yn uwch i fyny yn y dosbarthiad incwm y 

gwelir bod polisïau yn arwain at golled i aelwydydd. Er enghraifft, ar gyfer y 5ed 

a’r 6ed grŵp degymol (yng nghanol y dosbarthiad incwm), mae colledion 

cyfartalog yn cynyddu o 0.6% i 1.6%, ac o 0.8% i 1.8%. Mae hyn yn adlewyrchu’r 

ffaith na fydd y rheolau ynglŷn â 16/24 a 30 awr sy’n rhoi hwb i incwm yn bodoli 

mwyach o dan CC. Ac yn bwysicach na hynny, tua chanol y dosbarthiad incwm y 

                                                                    
9
 O ystyried ein bod wedi modelu’r newidiadau hyn gyda’i gilydd, ni allwn dynnu costau diwygiadau 

unigol yn hawdd, a hynny oherwydd rhyngweithio rhwng gwahanol rannau o’r system budd-daliadau. 

Mae’r ddau ddiwygiad gyda’i gilydd yn lleihau hawl aelwydydd i fudd-daliadau lle nad oes neb yn anabl 

o tua £40 miliwn. Rhaid priodoli hyn i CC. Mae’n debygol y gellir ystyried mai hwn yw’r swm lleiaf y 

gallai aelwydydd ei golli oherwydd CC. Amcangyfrifwyd gennym o’r blaen fod CC yn rhoi incwm 

ychwanegol i aelwydydd yng Nghymru. Mae’r ffaith ei fod bellach yn lleihau incwm net yn adlewyrchu’r 

toriadau i lwfansau gwaith CC sy’n golygu ei fod yn llai hael i aelwydydd mewn gwaith nag a dybiwyd 

gennym yn flaenorol. Golyga hefyd ei bod yn debygol y bydd CC yn gwneud llai i wella cymhellion i 

weithio, ar gyfartaledd, nag a dybiwyd gennym yn flaenorol.  

gwelir llawer o hawlwyr LBA o oedran gweithio – y grŵp a fydd (o bosibl) ar eu 

colled yn sgil y newid i TAPau.  

Ffigur 7. Colledion ar draws y dosbarthiad incwm yng Nghymru yn sgil diwygiadau i 

dreth a budd-daliadau (gan gynnwys Credyd Cynhwysol a TAPau), prisiau 2014-15  

 

Nodiadau: Fel Ffigur 1.  

Ffynhonnell: Fel Ffigur 1. 

Dengys Ffigur 8 beth sy’n digwydd i wahanol fathau cyffredin o aelwydydd. Mae’r 

aelwydydd tlotaf o oedran gweithio yn cael budd o CC, ond mae CC a TAPau yn 

cael effaith negyddol fawr ar aelwydydd incwm canol o oedran gweithio. Yr hyn 

sy’n peri mwy o syndod o bosibl yw bod effeithiau hefyd ar aelwydydd o 

bensiynwyr incwm isel ac incwm canol. Nid yw’r newid o LBA i TAPau yn 

effeithio ar y grŵp hwn (er y bydd cenedlaethau o bensiynwyr yn y dyfodol ar eu 

colled oherwydd y diwygiad hwn) ac mae CC yn fudd-dal i’r rhai o oedran 

gweithio - felly pam fod cymaint o effaith? Gellir ei hesbonio gan y ffaith y bydd 

hawl teuluoedd sy’n cynnwys rhywun sydd dros oedran pensiwn y wladwriaeth 

a rhywun sydd o dan oedran pensiwn y wladwriaeth i fudd-daliadau yn lleihau o 

dan CC; dim ond cyfraddau oedran gweithio yn hytrach na chyfraddau credyd 

pensiwn uwch y byddant yn gallu eu hawlio. Ac mae CC yn trin incwm yr 

aelwydydd hyn nad yw’n incwm llafur yn llymach na’r system bresennol o fudd-

daliadau a chredydau treth.  

Ffigur 8. Colledion yn ôl math o aelwyd ac ar draws y dosbarthiad incwm yng Nghymru 

yn sgil diwygiadau i dreth a budd-daliadau (gan gynnwys Credyd Cynhwysol a TAPau), 

prisiau 2014-15  

 

Nodiadau: Pennir grwpiau incwm pumnyddiol drwy rannu holl aelwydydd Cymru yn bum grŵp o’r un maint yn ôl incwm 

wedi’i addasu yn ôl maint aelwyd gan ddefnyddio graddfa cyfwerthedd McClements. 

Ffynhonnell: Fel Ffigur 1.  

Dengys Ffigur 9 ddadansoddiad o golledion yn ôl math manylach o aelwyd. O’i 

gymharu â Ffigur 6 dengys y bydd CC a TAPau, gyda’i gilydd yn peri’r canlynol: 

 Lleihau incwm aelwydydd nad ydynt yn gweithio, a hynny am fod CC yn 

trin incwm heb ei ennill (megis taliadau cynhaliaeth i briod, neu gynilion 

incwm) yn llymach na’r system bresennol o drethi a budd-daliadau, felly 

gall y teuluoedd hynny nad ydynt yn gweithio sy’n cael incwm o’r fath 

ddioddef colledion mawr o dan y system newydd. At hynny, nid oes 

unrhyw weithwyr mewn llawer o aelwydydd anabl hefyd;  

 Cynyddu incwm aelwydydd lle mae un yn ennill (ac eithrio rhieni unigol 

sy’n gweithio), a hynny am fod CC yn cael ei dapro’n arafach o ran enillion 

nag o dan y system bresennol o fudd-daliadau a chredydau treth (mae 

diddymu’r rheolau ynglŷn â 16/30 awr a thriniaeth lai hael o daliadau 

cynhaliaeth i briod yn fwy na gwrthbwyso hyn i rieni unigol); 

 Lleihau incwm cyplau sy’n bensiynwyr, ar gyfartaledd. Ond, mae’r 

effeithiau i’w cael yn bennaf ar y niferoedd cymharol fach o aelwydydd o 

bensiynwyr lle mae un person dros oedran pensiwn y wladwriaeth ac 

mae’r llall o dan oedran pensiwn y wladwriaeth, ac maent yn hawlio budd-

daliadau sy’n dibynnu ar brawf modd ar hyn o bryd. Disgwylir i aelwydydd 

o’r fath golli cryn dipyn o incwm o dan CC.  

Ffigur 9. Colledion yn ôl math manwl o aelwyd yng Nghymru yn sgil diwygiadau i dreth 

a budd-daliadau (gan gynnwys Credyd Cynhwysol a TAPau), prisiau 2014-15  

 

Ffynhonnell: Fel Ffigur 1.  

6. Casgliadau 

Mae’r adroddiad hwn wedi dadansoddi effeithiau dosbarthiadol newidiadau 

llywodraeth y DU i dreth a budd-daliadau yng Nghymru.  

Ceir crynodeb o lawer o’r canfyddiadau allweddol yn Ffigur 10: 

 Mae’r newidiadau i fudd-daliadau yn cael mwy o effaith ar aelwydydd 

tlotach nag aelwydydd incwm canol ac incwm uwch, ond y rhai sydd 

ychydig uwchlaw ac islaw’r ffin tlodi sy’n wynebu’r colledion mwyaf, yn 

hytrach na phobl ‘dlawd iawn’. 

 Mae newidiadau i dreth wedi lliniaru effaith y toriadaau mewn budd-

daliadau i aelwydydd yng nghanol y dosbarthiad incwm, a hynny am fod 

newidiadau i dreth incwm, ar gyfartaledd, wedi mwy na gwrthbwyso’r 

Pawb 

Newid canrannol mewn incwm net 
 



22 

 

cynnydd ym mhrif gyfradd TAW. Ond nid yw hyn yn wir am waelod a brig 

y dosbarthiadau incwm. 

Bydd CC a TAPau, pan gânt eu cyflwyno’n llawn ar ôl 2015, gyda’i gilydd yn 

helpu’r aelwydydd tlotaf. Ond bydd yn effeithio ar yr aelwydydd hynny y 

disgwylir iddynt golli hawl i fudd-daliadau anabledd, y mae’r rhan fwyaf ohonynt 

yng nghanol y dosbarthiad incwm ar hyn o bryd. 

Ffigur 10. Crynodeb o enillion a cholledion ar draws y dosbarthiad incwm prisiau 2014-

15 

 

Nodiadau: Fel Ffigur 1.  

Ffynhonnell: Fel Ffigur 1.  

Dengys Tabl 1 mai aelwydydd o oedran gweithio nad ydynt yn gweithio sy’n 

wynebu’r colledion mwyaf. Gyda’i gilydd, bydd aelwydydd o’r fath yn colli bron 

10% o’u hincwm o ganlyniad i ddiwygiadau i dreth a budd-daliadau ar ôl i CC a 

TAPau gael eu cyflwyno’n llawn, ar gyfartaledd. Dengys y Tabl hefyd y bydd 

newidiadau i dreth a chyflwyno CC yn gwrthbwyso’n rhannol, ond nid yn gyfan 

gwbl, effaith toridau mewn budd-daliadau ar aelwydydd sy’n gweithio yn hanner 

isaf y dosbarthiad incwm. Bydd colledion o £18.50 yr wythnos (4.2% o incwm) 

oherwydd toriadau mewn budd-daliadau yn lleihau, ar gyfartaledd i £10.13 yr 

wythnos (2.3% o incwm net) ar ôl i’r newidiadau i dreth a chyflwyno CC a TAPau 

gael eu hystyried.  

Tabl 1. Colledion yn ôl statws gwaith aelwyd, prisiau 2014-15, % a £oedd yr wythnos 

 Newidiadau i fudd-

daliadau (heb 

gynnwys CC na 

TAPau) 

Newidiadau i dreth a 

budd-daliadau (heb 

gynnwys CC na TAPau) 

Newidiadau i dreth a 

budd-daliadau (gan 

gynnwys CC na TAPau) 

Pensiynwr +0.5% (+£1.87) -0.2% (-£0.98) -0.5% (-£2.13) 

Ddim yn gweithio 

(heb gynnwys 

pensiynwyr) 

-5.1% (-£17.76) -5.9% (-£20.42) -9.7% (-£33.79) 

Yn gweithio, 

hanner tlotaf y 

boblogaeth 

-4.2% (-£18.50) -2.6% (-£11.43) -2.3% (-£10.13) 

Yn gweithio, 

hanner 

cyfoethocaf y 

boblogaeth 

-0.9% (-£7.92) -0.7% (-£6.70) -0.9% (-£8.45) 

Ffynhonnell: Fel Ffigur 1.  

Tabl 2. Colledion yn ôl statws anabledd aelwyd, prisiau 2014-15, % a £oedd yr 

wythnos 

 Newidiadau i fudd-

daliadau (heb 

gynnwys CC na 

TAPau) 

Newidiadau i dreth a 

budd-daliadau (heb 

gynnwys CC na TAPau) 

Newidiadau i dreth a 

budd-daliadau (gan 

gynnwys CC na TAPau) 

Oedran gweithio 

heb fod yn anabl 

-1.8% (-£11.87) -1.4% (-£8.86) -1.5% (-£9.55) 

Oedran gweithio 

anabl 

-4.0% (-£20.55) -3.9% (-£19.94) -6.5% (-£33.54) 

Pensiynwr 

(pawb) 

+0.5% (+1.87) -0.2% (-£0.98) -0.5% (-£2.13) 

Nodiadau: Diffinnir aelwyd anabl fel un lle y byddai wedi bod hawl gan rywun i gael budd-daliadau anabledd o dan system 

budd-daliadau mis Ebrill 2010. Cynhwysir aelwydydd o bensiynwyr at ddibenion cymharu ac maent yn cynnwys pensiynwyr 

anabl a phensiynwyr nad ydynt yn anabl.  

Ffynhonnell: Fel Ffigur 1.  

Dengys Tabl 2 isod fod aelwydydd anabl o oedran gweithio yn colli llawer mwy o 

incwm, ar gyfartaledd, nag aelwydyd o oedran gweithio nad ydynt yn anabl. Mae 

hyn yn adlewyrchu’r ffaith bod budd-daliadau anabledd oedran gweithio yn 

wynebu toriadau arbennig - megis pennu terfyn amser i’r lwfans cyflogaeth a 

chymorth cyfrannol, a chyflwyno TAPau yn lle LBA. A hefyd, am fod aelwydydd 

sy’n cynnwys pobl anabl yn cael incwm is cyn treth a budd-daliadau, maent hefyd 

yn fwy tebygol o fod ar eu colled oherwydd toriadau i fudd-daliadau eraill, ac yn 

llai tebygol o fod ar eu hennill oherwydd cynnydd yn y lwfans treth incwm 

personol.  

Yn gyffredinol, disgwylir i’r diwygiadau beri i incwm aelwydydd yng Nghymru 

ostwng tua £10.75 yr wythnos erbyn 2015, sy’n cyfateb i £720 miliwn y flwyddyn 

i’r wlad gyfan. Ond, nid yw hyn wedi’i ddosbarthu’n gyfartal. Bydd rhai 

aelwydydd yn colli mwy o incwm – yn enwedig aelwydydd anabl o oedran 

gweithio, aelwydydd nad ydynt yn gweithio, a’r rhai sydd â phlant – tra bydd 

aelwydydd eraill ar eu hennill o bosibl – megis cyplau sy’n ennill lle mae’r ddau 

ar eu hennill oherwydd cynnydd yn y lwfans treth incwm personol. Er enghraifft, 

ceir colledion cyfartalog o £55 yr wythnos i gyplau nad ydynt yn gweithio ac sydd 

â phlant, ond bydd cyplau lle mae’r ddau yn ennill ac nad oes ganddynt blant ar 

eu hennill o £5 yr wythnos ar gyfartaledd. Ac, wrth gwrs, mae’r ffigurau 

cyfartalog yn celu amrywiad sylweddol o fewn y grwpiau hyn, gyda rhai 

aelwydydd gryn dipyn ar eu colled (a rhai ar eu hennill). Felly mae’r gwahanol 

aelwydydd yn ysgwyddo beichiau gwahanol iawn fel rhan o ymdrech cyfuno 

cyllid llywodraeth y DU. 

Atodiad 1: dulliau, data a diwygiadau wediĜu modelu 

Mae’r adroddiad hwn yn gwneud defnydd helaeth o fodel micro-efelychu treth a 

budd-daliadau’r Sefydliad Astudiaethau Cyllid, TAXBEN, y gellir ei ddefnyddio i 

gyfrifo sut y byddai systemau gwirioneddol ac amgen o dreth a budd-daliadau yn 

effeithio ar incwm sampl gynrychioliadol o boblogaeth Cymru. Ar gyfer yr 

adroddiad hwn, defnyddiwyd TAXBEN ar ddata gan yr Arolwg o Adnoddau 

Teuluoedd (trethi uniongyrchol a budd-daliadau) a’r Arolwg o Gostau Byw a 

Bwyd (ar gyfer trethi anuniongyrchol), gan gynyddu maint y sampl drwy gyfuno 

tair blynedd o ddata (o 2009–10 i 2011–12, gyda ffactorau amrywiadwy ariannol 

oll wedi’u huwchraddio i efelychu poblogaeth 2014–15). Rydym hefyd yn addasu 

ffigurau i gyfrif am dangofnodi nifer y bobl y mae eu hincwm yn uwch na 

£100,000 y flwyddyn, maint yr incwm, ac effaith newidiadau i dreth ar unigolion 

o’r fath sydd ag incwm uchel. 

Mae TAXBEN yn modelu’r hawl i fudd-daliadau a rhwymedigaethau treth yn 

hytrach na budd-daliadau a thaliadau treth gwirioneddol. Y gwir amdani yw nad 

yw rhai aelwydydd a allai hawlio budd-daliadau yn eu hawlio, ac nad yw rhai 

aelwydydd yn talu’r holl drethi sy’n ddyledus ganddynt. Os mai hwn oedd yr unig 

ffactor, byddai ein dadansoddiad yn gorddatgan gwariant cychwynnol ar fudd-

daliadau a refeniw treth, a thrwy hynny, yn gorddatgan effaith y diwygiadau. Ond 

ymddengys bod y data o’r arolygon a ddefnyddiwn yn tangofnodi hawl i fudd-

daliadau, ac incwm a rhwymedigaethau treth. Golyga hyn fod y ffigurau a 

gynhyrchwyd gan TAXBEN yn cyfateb yn agos i gyfanswm derbyniadau treth a 

budd-daliadau, a dylai amcangyfrifon o effaith diwygiadau hefyd gyfateb yn agos 

i’w heffeithiau gwirioneddol.  

Newidiadau i fudd-daliadau a fodelwyd  

Mae’r newidiadau canlynol i’r system budd-daliadau wedi’u cynnwys yn ein 

hymarfer modelu (mae’r rhai mewn print trwm yn nodi incwm ychwanegol i 

aelwydydd, tra bod y gweddill yn nodi incwm a gollwyd): 

 Y cynnydd dros dro mewn Taliadau Tanwydd Gaeaf yn dod i ben fel bod y 

gyfradd yn gostwng o £250 i £200 (o £400 i £300 i bobl 80 oed neu 

drosodd) 

 Lleihauȭr oriau gwaith sy ȭn ofynnol ar  gyfer CTG o 30 i 16 i bobl 60 

oed neu drosodd neu sydd â phartner 60 oed neu drosodd  

 Newid y Lwfans Tai Lleol fel nad oes modd hawlio mwy na’r swm o rent a 

delir mewn gwirionedd (cyn hyn gellid cadw hyd at £15 yr wythnos os 

oedd y rhent a dalwyd islaw’r gyfradd LTLl) 

 Newid i uwchraddio’r rhan fwyaf o fudd-daliadau yn ôl budd y Mynegai 

Prisiau Defnyddwyr (yn hytrach na’r Mynegai Prisiau Manwerthu neu 

fynegai Rossi), a chyfyngu ar gynnydd i 1% o leiaf yn 2013, 2014 a 2015 

 ȬClo triphlyg ȭ o ran Pensiwn sylfaen ol y Wladwriaeth (yr uchaf o blith 

MPD, enillion cyfartalog neu 2.5%) o fis Ebrill 2012, ar ôl cynnydd yn 

unol â MPM ym mis Ebrill 2011 (yn uwch na ȭr clo triphlyg ar gyfer y 

flwyddyn honno)  

 Cynyddu Credyd Gwarant Credyd Pensiwn yn ôl yr un swm ariannol â 

Phensiwn y Wladwriaeth   

 Rhewi arian parod o fewn y Credyd Cynilion Credyd Pensiwn am bedair 
blynedd o fis Ebrill 2011, gyda lleihad ym mis Ebrill 2012 

 Rhewi arian parod o fewn elfennau sylfaenol a 30 awr CTG am dair 

blynedd o fis Ebrill 2011, ac o fewn yr elfen cyplau a rhieni unigol ym mis 

Ebrill 2012 

 Cynyddu nifer yr oriau gofynnol ar gyfer CTG o 16 i 24 ar gyfer cyplau â 

phlant  

 Gostwng cyfran y costau gofal plant cymwys a gwmpesir gan gredydau 

treth o 80% i 70% 

 Dileu elfen teulu Credyd Treth Plant yn syth ar ôl tynnu elfennau eraill o 

gredydau treth yn ôl (cyn hyn dim ond ar ôl i incwm fynd uwchlaw 

£50,000 y’i tynnwyd yn ôl) 

 Cynyddu elfen plentyn Credyd Treth Plant £180 uwchlaw chwyddiant  

 Dileu elfen baban Credyd Treth Plant 

 Rhewi Budd-dal Plant mewn termau arian parod am dair blynedd 

 Rhoi’r gorau i dalu Budd-dal Plant i deuluoedd lle mae aelod ohonynt yn 

ennill mwy na £50,000 

 Cyfyngu Grant Mamolaeth Cychwyn Cadarn i’r baban cyntaf a enir 

 Pennu cyfraddau Lwfans Tai Lleol ar y 30ain yn lle’r 50fed canradd o renti 

lleol 

 Cynyddu’r didyniadau Budd-dal Tai i breswylwyr nad ydynt yn ddibynnol 

ym mis Ebrill 2011 a’u huwchraddio yn ôl MPD wedyn 

 Capio cyfanswm y rhent y gellir ei hawlio ar gyfer cyfansoddiad teuluol 

penodol o dan Lwfans Tai Lleol (waeth beth fo’r rhenti lleol) a diddymu’r 

cyfraddau uwchlaw’r gyfradd pedair ystafell wely 

 Cynyddu cyfraddau Lwfans Tai Lleol yn unol â MPD yn hytrach na rhenti 

gwirioneddol 

 Torri Lwfans Tai Lleol (i’r ‘gyfradd ystafell a rennir’) ar gyfer oedolion 

sengl 25-34 oed heb blant 

 Torri Budd-dal Tai i bobl sy’n tanfeddiannu eiddo rhentu cymdeithasol 

 Pennu terfyn amser ar gyfer Lwfans Cyflogaeth a Chymorth cyfrannol i 

flwyddyn ac eithrio’r rheini â’r anableddau mwyaf difrifol  

 Cyflwyno cap ar fudd-daliadau, £500 yr wythnos yn 2013-14 (£350 ar 

gyfer oedolion sengl), ar gyfer oedolion o oedran gweithio, ac eithrio’r 

sawl sy’n derbyn CTG neu Lwfans Byw i’r Anabl a’r rheini â’r anableddau 

mwyaf difrifol sy’n derbyn Lwfans Cyflogaeth a Chymorth 

 Cyflwyno Taliad Annibyniaeth Personol yn lle Lwfans Byw i’r Anabl, gan 

ailasesu cyflwr iechyd hawlwyr wrth wneud hynny 

 Cyflwyno Credyd Cynhwysol yn lle chwe budd-dal a chredyd treth prawf 

modd presennol 

Nid ydym yn modelu’r newidiadau canlynol: 

  Diddymu elfen dychwelyd i’r gwaith i bobl 50+ o CTG 

 Newidiadau i’r ffordd y trinnir newid mewn amgylchiadau o fewn 

blwyddyn ar gyfer credydau treth 

 Cyflwyno’r Rhaglen Waith yn lle cynlluniau o fudd-dal i waith (y Fargen 

Newydd Hyblyg yng Nghymru) 

 Estyn Rhwymedigaethau Rhiant Unigol, gan ei gwneud yn ofynnol i rieni 

unigol sydd â phlant 5-9 oed hawlio Lwfans Ceisio Gwaith yn hytrach na 

Chymorthdal Incwm. 

 Newidiadau i drefniadau sancsiynau cosbau 

 Codi oedran pensiwn y wladwriaeth i fenywod (a gyhoeddwyd yn 1995) 

Newidiadau i dreth a fodelwyd 

Mae’r newidiadau canlynol i’r system dreth wedi’u cynnwys yn ein hymarfer 

modelu (mae’r rhai mewn print trwm yn nodi incwm ychwanegol i aelwydydd, 

tra bod y gweddill yn nodi incwm a gollwyd): 

 Y cynnydd mewn TAW o 17.5% i 20.0% a Threth Premiwm Yswiriant o 5% 

i 6% 

 Newidiadau yng nghyfraddau tollau cartref gan gynnwys graddfa esgynnol 

ar gyfer tybaco ac alcohol (a thoriadau canlyniadol yn y dreth ar gwrw), 

a gostyngiadau yn y dreth ar danwydd mewn termau real  



28 

 

 Cynnydd ym mhob cyfradd CYG a chynnydd yn nhrothwyon CYG 

cyflogeion, pobl hunangyflogedig a chyflogwyr  

 Cynnydd uwchlaw mynegeio yn y lwfans treth incwm personol i 

£10,500 ym mis Ebrill 2015  

 Cyflwyno lwfans treth incwm trosglwyddadwy o £1,050 i gyplau 

priod lle nad yw ȭr naill bartner na ȭr llall yn drethdalwr cyfra dd uwch 

ym mis Ebrill 2015  

 Rhewi lwfans treth incwm i bobl dros 65 oed a’i ddiddymu i bensiynwyr 

newydd 

 Gostyngiadau mewn termau real yn nhrothwy cyfradd uwch treth incwm 

 Gostyngiad yng nghyfradd ychwanegol treth incwm o 50% i 45%  

 Cyfyngiadau i ryddhad treth cyfraniadau pensiwn 

Ni allwn fodelu newidiadau eraill i dreth, megis newidiadau i drethiant busnes, 

trethi enillion cyfalaf, treth etifeddiant, neu newidiadau i reolau gwrthosgoi ac 

ati.  

Atodiad 2: Gwybodaeth bellach am grwpiau degymol incwm a 

mathau o aelwyd 

Tabl A1. Ystod incwm net i aelwydydd o wahanol fathau, yn ôl grŵp degymol o 

ddosbarthiad incwm cyffredinol Cymru (£oedd yr wythnos) 

Grŵp degymol Sengl, dim 

plant 

Cwpl, dim 

plant 

Sengl, 2 o blant (10 

a 14) 

Cwpl, 2 o blant (10 a 

14) 

Incwm 

cyfartalog  

1 (Tlotaf) 0 –159 0 - 261 0 - 290 0 -392 226 

2 159 – 191 261 – 313 290 – 347 392 – 469 296 

3 191 – 220 313 – 360 347 – 400 469 – 540 376 

4 220 – 246 360 – 404 400 – 448 540 – 605 406 

5 246 – 284 404 – 465 448 – 516 605 – 698 454 

6 284 – 320 465 – 524 516 – 582 698 – 786 526 

7 320 – 367 524 – 601 582 – 667 786 – 901  601 

8 367 – 429 601 – 704 667 – 781 901 – 1,055 689 

9 429 - 533 704 – 874 781 – 971 1,055 – 1,312  796 

10 (Cyfoethocaf) 533 + 874 + 971 + 1,312 + 1,340 

Nodiadau: Mae ystod incwm yng ngrŵp pumnyddol 1 yr un fath â grwpiau degymol 1 a 2 gyda’i gilydd. Mae ystod incwm 

yng ngrŵp pumnyddol 2 yr un fath â grwpiau degymol 3 a 4 gyda’i gilydd. Ac ati. Incwm sylfaenol (cyn diwygiadau) yw’r 

incwm.  

Tabl A2. Nifer yr aelwydydd ac incwm cyfartalog, yn ôl math o aelwyd (£oedd yr 

wythnos) 

Grŵp degymol Nifer yr Aelwydydd yng Nghymru Incwm cyfartalog  

Sengl, dim gwaith 71,790 231 

Sengl, mewn gwaith 99,921 443 

Rhiant unigol, dim gwaith 41,003 341 

Rhiant unigol, mewn gwaith 35,891 478 

Cwpl, heb blant, dim gwaith 32,146 430 

Cwpl sydd â phlant, dim gwaith 18,127 432 

Cwpl, dim plant, un yn ennnill 60,192 584 

Cwpl sydd â phlant, un yn ennnill  64,766 605 

Cwpl, heb blant, y ddau’n ennill  105,819 801 

Cwpl sydd â phlant, y ddau’n ennill 140,380 830 

Pensiynwr sengl 209,099 301 

Pensiynwr mewn cwpl 167,677 542 

Aelwyd aml-deulu, dim plant 166,947 796 

Aelwyd aml-deulu, sydd â phlant 68,695 810 

 

Atodiad 3: ffigurau ychwanegol mewn termau arian parod 

Mae ffigurau wedi’u rhifo i gyfateb i’r ffigur cyfatebol ym mhrif gorff yr adroddiad 

(felly mae Ffigur A2 yn fersiwn cyfatebol o Ffigur 2, mewn termau arian parod, ac 

ati).  

Ffigur A2. Colledion yn ôl math o aelwyd ac ar draws y dosbarthiad incwm yng 

Nghymru yn sgil diwygiadau i fudd-daliadau (heb gynnwys Credyd Cynhwysol na 

TAPau), prisiau 2014-15 (£oedd yr wythnos) 

 

Nodiadau: Fel Ffigur 2. 

Ffynhonnell: Fel Ffigur 1.  

Ffigur A3. Colledion yn ôl math manwl o aelwyd yng Nghymru yn sgil diwygiadau i 

fudd-daliadau (heb gynnwys Credyd Cynhwysol na TAPau), prisiau 2014-15 (£oedd yr 

wythnos) 

 

Ffynhonnell: Fel Ffigur 1.  

Cwpl sydd â phlant, un yn ennill 

Cwpl heb blant, y ddau'n ennill 

Cwpl sydd â phlant, y ddau'n ennill 

Pensiynwr mewn cwpl 

Aelwyd aml-deulu sydd â phlant 

Pawb 

 
 

yr wythnos 

Ffigur A5 Colledion yn ôl math o aelwyd ac ar draws y dosbarthiad incwm yng 

Nghymru yn sgil diwygiadau i dreth a budd-daliadau (heb gynnwys Credyd Cynhwysol 

na TAPau), prisiau 2014-15 (£oedd yr wythnos) 

 

Nodiadau: Fel Ffigur 2. 

Ffynhonnell: Fel Ffigur 1.  

Ffigur A6 Colledion yn ôl math manwl o aelwyd yng Nghymru yn sgil diwygiadau i 

dreth a budd-daliadau (heb gynnwys Credyd Cynhwysol na TAPau), prisiau 2014-15 

(£oedd yr wythnos) 

 

Ffynhonnell: Fel Ffigur 1.  

Cwpl heb blant, y ddau'n ennill 

Cwpl sydd â phlant, y ddau'n ennill 

Pawb 

yr wythnos 

Ffigur A8. Colledion yn ôl math o aelwyd ac ar draws y dosbarthiad incwm yng 

Nghymru yn sgil diwygiadau i dreth a budd-daliadau (gan gynnwys Credyd Cynhwysol 

a TAPau), prisiau 2014-15 (£oedd yr wythnos) 

 

Nodiadau: Fel Ffigur 2. 

Ffynhonnell: Fel Ffigur 1.  

Ffigur A9. Colledion yn ôl math manwl o aelwyd yng Nghymru yn sgil diwygiadau i 

dreth a budd-daliadau (gan gynnwys Credyd Cynhwysol a TAPau), prisiau 2014-15 

(£oedd yr wythnos) 

 

Ffynhonnell: Fel Ffigur 1.  

Ffigur A10. Crynodeb o enillion a cholledion ar draws y dosbarthiad incwm, prisiau 

2014-15 (£oedd yr wythnos)  

 

Nodiadau: Fel Ffigur 1. 

Ffynhonnell: Fel Ffigur 1.  

